
CHESTA CITTA’ 
m.la.anzio – p. romano – m.carola 

 

PENZAMMO 
CU ‘E SPALLE ‘O MURE E LL’UOCCHIE CHIUSE 
CA SIMMO MANE SENZA DITA 
SI VUO’ ACCHIAPPA’ ’A VITA 
TE TORNA A FUJ’ 
 
E SIMMO 
GENTE CA S’E’ SCURDATA ‘O MARE 
PAROLE ‘E ‘NA CANZONE AMARA 
E CCHIU’ NISCIUNO ‘A VO’ CANTA’ 
 

JTATTE, SIGNO’ NUN FA NIENTE 
FACIMMO ‘NU CIPPO ‘E CHE STA CITTA’ 

‘A GGENTE SE CREDE CA CCA’ 
STA SULO ‘NFAMITA’ 

 
TENIMMO 
SEMPRE ‘E VALIGGE FOR’A PORTA 
SPARSE P’O MUNNO E SENZA TERRA 
STI VVITE VENNUTE PE’ TRENTA DENARE 
 
LASSATA 
ANNURA, SCAVEZA E SENZA SOLE 
‘NA VOCE CA NISCIUNE SENTE 
‘NA FEMMENA STANCA 
CA NUN CHIAGNE CCHIU’ 
 

JTATTE, SIGNO’ NUN FA NIENTE 
FACIMMO ‘NU CIPPO ‘E CHE STA CITTA’ 
CE STRACCIANO ‘E PANNE D’A CUOLLO 

E NUJE STAMME A GUARDA’ 
 

PE’ TANNO 
CHELLO C TENIMMO CANTAMMO 
CHELLO CA INT’O CORE PURTAMMO 
STORIA CA TENIMMO ANNANTE 
RIAVULE E SSANTE 
CHIAGNIMMO INT’E CCHIANTE 
CHIOVENO ‘E LARME 
‘NCOPP’A TERRA R’E SSARME ANTICHE 
SGUIGLIA ‘NU SCIORE P’E VICHE 
STUT’O RULORE CU ‘E ‘NTRICHE 
CHE MALERICHE 
‘O SURORE P’A FATICA R’E VRACCIA 
L’AMMORE CUNTATO R’E FACCE 
VEC’ – ‘NA LAVANNARA S’AFFACCIA 
PANNE STISE ‘NCOPP’E CANNE 
SPANNE ADDOR’E LAVANNA 
VA’ CUMMIGLIANNO ‘E ‘NGANNE 
‘E CHI CUMMANNA 
CCA’ CERCAMMO ‘O SSALE 
JESCE SOLE 
E CE MENANNO A MMARE 
 

 
ANNANZE 
‘O MUNTAGNONE E ACQUA ‘E MARE 
TUBE INNOCENTI E PANNE STISE 
CA LEVANO ‘A LUCE E NIN FANNO VEDE’ 

 
 

JTATTE, SIGNO’ NUN FA NIENTE 
VONNO FA’ ‘NU CIPPO ‘E CHE STA CITTA’ 

NISCIUNO SE MOVE 
E NUJE, ZITTE, CE ‘O FACIMMO FA’ 

 
 


